
Te Arotake i te Whakakanohi o Te Rohe o Kāpiti 2024 – Ngā Pātai Auau 

He aha te Arotake Whakakanohi? 
Mā ngā whakaritenga whakakanohi o te rohe e tohua ai ngā rohenga pōti, ā, ko wai e āhei ana ki te 
whakaingoa me te pōti i ngā kanohi ki ngā tūranga wātea. Me arotake ia Kaunihera o Aotearoa i ana 
ritenga whakakanohi, kia kaua e roa atu i te ono tau, e ū ai te tika, te tōkeke o ngā ritenga nei, ā, ka 
tutuki ngā hiahia o te hapori. I roto i te arotake whakakanohi, ka taea e te Kaunihera te whakaaro 
me te panoni:  

 Te tokomaha o ngā Kaikaunihera. 
 Mēnā rānei ka pōtihia ngā Kaikaunihera katoa mai i ngā rohenga pōti, ā-rohe whānui(ka pōtihia 

e ngā kaipōti o te rohe whānui), he ranunga rānei o te rohenga pōti me te rohe whānui. 
 Te ingoa me te rohenga o ngā rohenga pōti 
 Te tokomaha o ngā Kaikaunihera mō ia rohenga pōti, me te tokomaha ka pōtihia mō te rohe 

whānui, ā,  
 Ngā ritenga whakakanohi mā roto i ngā poari hapori. 

 
Ka ahu mai te pūnaha arotake i te Local Electoral Act 2001. 

He aha tā mātou e arotake whakakanohi nei i tēnei wā? 
I āta arotake te Kaunihera i āna ritenga whakakanohi i te 2021, ā, tōna tikanga ia hei te 2027 tū ano ai 
he arotake. Heoi, arā ētahi take me wawe te arotake, pēnei anō ina whakatau te Kaunihera kia 
whakatūria he rohenga pōti Māori. 

I te Nōema 2023, i pōti te Kaunihera ā-Rohe o Kāpiti kia whakatūria he rohenga pōti Māori. Nā tētahi 
panonitanga i te Local Electoral Act 2001, i āhei te Kaunihera te whakatau nei i te korenga o tētahi uiui 
marea. Nā te whakatau kia whakatūria he rohenga pōti Māori, me whakahaere te Kaunihera i te 
arotake whakakanohi i te tau nei e rite ai te rohenga pōti Māori mō te pōti ā-rohe 2025.  

Ka tahuritia e te kāwanatanga te whakatau mō te rohenga poti Māori?  
I oti kē te whakatau a te Kaunihera kia whakatūria he rohenga pōti Māori i mua i te tohu a te 
kāwanatanga hou kia hoki mai te uiui marea mō ngā rohenga pōti Māori, tae noa ki te pōti mō ngā 
rohenga pōti kua tū me te korenga o tētahi uiui marea ā te pōti ā-rohe e tū mai nei. I tēnei wā he 
rehurehu noa ka pēhea rā te whakatinana o tēnei āhua, ā, mō āwhea tinana ai. Me whai e mātou te 
ture o te wā, arā, kia whakahaerehia he arotake whakakanohi mō te rohenga pōti Māori e rite ai ia mō 
ngā pōti ā-rohe 2025. 

Kāore e whai wāhi ki te arotake nei te whakatū o te rohenga pōti Māori. Mā te arotake whakakanohi e 
whakatau ai ngā ritenga mō te rohenga pōti Māori i roto i te ritenga whakakanohi ā-rohe, ā, he aha 
hoki ngā panonitanga e tōkeke ai, e pai ai te whakakanohi i te rohe katoa.   

He aha te rohenga pōti?  
Mā te rohenga pōti e wāhia ai te rohe mō ngā pōti, kia whai wāhi mai ngā hapori whai pānga ki te pōti 
i ō rātou kanohi. I tēnei wā i Kāpiti nei, e whā ngā rohenga pōti whānui, tokowhitu ngā Kaikaunihera ka 
pōtihia e te rohenga pōti, tokotoru ka pōtihia e te rohe katoa. Hui katoa, tekau ngā Kaikaunihera. 
Waihoki, kotahi te Koromatua. 

Mā te taupori o ia rohenga, me te rohe katoa e tohua ai te tokohia o ngā Kaikaunihera mō ia rohenga 
pōti. 

Katoa mai, mā rātou e whakatakoto te ara hei whai mā te rohe, te taha pūtea, te whakatau reiti, ngā 
ture ā-rohe, ngā kaupapa here me ngā mahere e tutuki ai ngā hiahia o te hapori. 

Ko tētahi wāhanga nui o te mahi nei, ko te kōrero ki te marea i mua i te whakatau. Ka tautokona te 
Koromatua me ngā Kaikaunihera e ngā poari hapori e rima, he tokowhā ngā mema kua pōtihia e te 
hunga o taua rohenga, ā, ka āhei hoki te whakainoga i ngā Kaikaunihera rohenga pōti whānui ki tētahi 
Poari Hapori.   

He aha te rohenga poti Māori?  
Ko te rohenga pōti Māori te ara e pōti ai ngā kaipōti rārangi pōti Māori, he hapori whai pānga, e tika ai 
te whakakanohi i a rātou i raro i te ture. Ka mahue kē te whakarohe i a rātou ki tētahi rohenga, pēnei i 
ētahi atu rohenga pōti, ko ngā kaipōti rārangi pōti Māori katoa ka pōti i te rohenga pōti Māori. 

Mā te taupori o te hunga rārangi pōti Māori e tohu ai i te  

nui o ngā rohenga pōti Māori ka tū, ina whakatauritea ki te hunga pōti whānui o te rohe. Mō Kāpiti 
nei, te āhua nei ka kotahi noa te rohenga pōti Māori ka tū. Ko te rohenga nei ka kapi i te rohe katoa, 
mai i Ōtaki ki Paekākriki, mai i ngā maunga ki te moana.  

He aha tā tātou ināianei?  
I tēnei wā, kua wāhia te rohe o Kāpiti ki ngā rohenga pōti whānui e 4, tekau ngā Kaikaunihera me te 
Koromatua kotahi. Tokotoru ngā Kaikaunihera kua pōtihia e te rohe katoa, ā, tokowhitu kua pōtihia e 
te hunga o ō rātou rohenga pōti. 

 Ōtaki – 1 te Kaikaunihera Rohenga Pōti 
 Waikanae – 2 ngā Kaikaunihera Rohenga Pōti 
 Paraparaumu – 3 ngā Kaikaunihera Rohenga Pōti 
 Paekākāriki–Raumati – 1 te Kaikaunihera Rohenga Pōti 
 Ā-rohe – 3 ngā Kaikaunihera ā-Rohe 
 Koromatua – 1 te Koromatua ā-Rohe 

E rima hoki ngā poari hapori, 20 ngā kanohi kua pōtihia mai i ō rātou rohenga pōti: 

 Paekākāriki – 4 ngā kanohi Poari Hapori 
 Paraparaumu – 4  ngā kanohi Poari Hapori 
 Raumati – 4 ngā kanohi Poari Hapori 
 Waikanae – 4 ngā kanohi Poari Hapori  
 Ōtaki – 4 ngā kanohi Poari Hapori 

Tērā tētahi tikanga e whakaingoatia ai ētahi kaikaunihera rohenga pōti ki ngā poari hapori o tō rātou 
rohenga pōti.  

Ka tokohia ngā Kaikaunihera rohenga pōti Māori?   
Kua whakatakotoria e te Electoral Act 2001 te tikanga mō te nui o ngā rohenga pōti Māori ka 
whakatūria, e ai ki te taupori o te rohe katoa. Mā tēnei tikanga, te āhua nei ka kotahi noa iho te 
rohenga pōti Māori, ā, kotahi noa te Kaunihera rohenga pōti Māori mō tō tātou rohe. 

Ko wai kā pāngia e te rohenga pōti Māori?  
Ka pāngia te hunga o te rārangi pōti Māori e te whakatūnga o te rohenga pōti Maōri, waihoki ko te 
hunga ka uru ki te rohenga pōti Māori ā tōna wā. Ā te pōti 2025, ka āhei te hunga rārangi pōti Māori ki 
te pōti i te rohenga pōti Māori hou, kaua ko te rohenga pōti whānui, ā, ko te hunga rārangi pōti 
whānui ka pōti mō ngā rohenga pōti whānui, kaua ko te rohenga pōti Māori. Ka pōti te hunga rārangi 
pōti Māori me te rārangi pōti whānui mō te Koromatua, me ngā Kaikaunihera ā-rohe, me ngā kanohi o 
ngā poari hapori e noho ai rātou. 

He mea whakature te rārangi pōti Māori me te rārangi pōti whānui i raro i te Local Electoral Act 2001. 

Ko wai ka āhei te tū kia pōtihia i te rohenga pōti Māori?  
E āhei ai te tangata te tū, me mana tana noho ki Aotearoa, me rēhita hoki ki te rārangi pōti i Aotearoa 
ahakoa kei hea, ā, me whakaingoa ia e te tokorua kei te rārangi pōti e whāia ana e taua tangata. 

Ehara i te mea, me mana whenua, me tangata whenua rānei te tangata e tū ai ia ki te rohenga pōti 
Māori; heoi, ko te hunga o te rārangi pōti Māori anake e wātea ana ki te whakaingoa, ki te pōti hoki 
mō te tangata rā. 

Kāore te tangata e āhei te tū ki te rohenga pōti Māori me te rohenga pōti whānui i te wā kotahi. Ka 
āhei te tangata ki te tū ki te rohenga pōti Māori, hei Koromatua, hei whakakī i te whārua o te poari 
hapori i te wā kotahi. 

Ko wai te hunga ka pōti i te rohenga pōti Māori?  
Ko te hunga katoa o te rārangi pōti Māori ka pōti i te rohenga pōti Māori, kaua ko te rohenga pōti 
whānui. Mēnā koe kei te rārangi pōti Māori, ka wātea koe ki te pōti mō: 

 Te Koromatua 
 Ngā kaikaunihera ā-rohe 
 Te/ngā kaikaunihera rohenga pōti Māori  
 Te hunga poari hapori o te wāhi e noho nei koe 
 Te kanohi Pane Matua Taiao  

 
Ko te hunga katoa kei te rārangi pōti whānui ka pōti i ngā rohenga pōti whānui, kaua ko te rohenga 
pōti Māori. Mēnā koe kei te rārangi pōti whānui, ka wātea koe ki te pōti mō: 

 Te Koromatua 
 Ngā kaikaunihera ā-rohe 
 Te/ngā kaikaunihera rohenga pōti whānui  
 Te hunga poari hapori o te wāhi e noho nei koe 
 Te kanohi Pane Matua Taiao. 

Ka whakakanohi noa ngā Kaikaunihera rohenga pōti Māori i te Māori anake? 
Kāo. Pēnei i ngā kaikaunihera katoa, ka oati ngā Kaikaunihera rohenga pōti Māori kia mahia ā rātou 
mahi mō te painga o te rohe o Kāpiti katoa. 

Ka whai pānga te rohenga pōti Māori ki ngā poari hapori? 
Ko ngā poari hapori te hononga o ngā hapori ki te Kaunihera. Atu i te ngā kanohi tokowha kua pōtihia, 
ka whai wāhi mai he kaikaunihera rohenga pōti whānui ki te poari hapori e pai ai te hononga o te 



4 
 

   

Kaunihera me ia poari. Ka tukua pea e te Kaunihera ki ngā poari hapori te mana whakatau mō ngā mea 
pēnei i te tuari pūtea hapori me te tapa rori.  

Ka taea te tuku te Kaikaunihera rohenga pōti Māori ki tētahi poari, ki ngā poari katoa rānei mēnā e 
tika ana. Ka taea hoki te tuku te Kaikaunihera rohenga pōti Māori ki tētahi Poari Hapori ki rohenga pōti 
kē atu mēnā e tika ana, heoi ehara pea i te take mō tātou. Hei whakaaroaro  pea, me tuku ki te Poari 
Hapori kotahi, pēnei i Ōtaki, kei reira te mahi a te Māori e noho ana. Manohi anō, tērā pea ka 
whakaarohia ngā wāhi tapu mō ngā kaipōti Māori e marara nei, puta noa i te rohe, mā reira pea 
whakaaro ai te Kaunihera kia tukua kētia ki ngā Poari Hapori katoa.  

Ka whai pānga te rohenga pōti Māori ki ngā rohe o ngā rohenga pōti whānui?  
Ki te tirohia te taupori o te Tatauranga ā-motu 2018, ki tō mātou whakaaro kāore e rerekē ngā 
rohenga pōti whānui  mēnā ka tāpiria te Kaikaunihera rohenga pōti Māori ki te ritenga kaunihera o 
tēnei wā, mēnā rānei ka whakakapi te Kaikaunihera rohenga pōti Māori i te Kaikaunihera ā-rohe. 

Heoi, mēnā ka whakatauria kia rahi ake, kia iti iho rānei te tokomaha o ngā Kaikaunihera rohenga pōti 
o Waikanae, o Paraparaumu rānei, kātahi ka panonihia ngā rohenga. 

Ā, mēnā ka whakakapia ngā Kaikaunihera rohenga pōti o Ōtaki, o Paekākāriki/Raumati rānei, ka kaha 
panoni ngā rohenga o tēnei wā, he kotahi noa te Kaikaunihera nō ēnei rohenga pōti. 

Kua tono ngā āpiha o te Kaunihera i ngā tatauranga nō mohoa noa nei i a Tatauranga Aotearoa kia 
kitea mēnā rānei ka rerekē ngā rohenga i te panoni o ngā raraunga taupori. 

Ngā hapori whai panga 
E tika ai, e tōkeke ai te whakakanohi, me tūraki ngā taupā o te whai wāhi, ā, kia kaua e wehe ngā 
hapori whai pānga, e whakarōpū rānei i te hunga kāore e whai pānga. Me aro hoki ki ētahi take, pēnei 
i te tokomaha o te rohe me te whai wāhi o te tangata, waihoki, mēnā rānei ka ngāwari te hui a te 
tangata ki tana kaikaunihera. 

Kāore te kupu ‘hapori whai pānga’ e whakamāramahia ana i roto i te Local Electoral Act 2001, ā, he 
rereke tōna tikanga ki tangata kē. Ko te aronga nui ia, ko ngā hiahia o ngā rōpū  tāngata i roto i te 
rohenga pōti; mō ētahi ko tō rātou iwi tō rātou piringa, mō ētahi atu ko tō rātou wāhi noho, te hapori 
e hono atu ai rātou, e mahi ai rātou, e hokohoko ai rātou. 

He aha oti te wāhi o te taupori? 
Ka whakatauria ana ngā rohenga pōti, ko tētahi mea hei aro mā te Kaunihera ko te taupori, e tatauria 
ana e Tatauranga Aotearoa, kia tōkeke ai te whakakanohi i ngā kaipōti. E tōkeke ai te whakakanohi, 
me āhua rite te tokomaha e whakakanohitia ana e te kaikaunihera rohenga pōti, i roto anō i te 10% (te 
tikanga +/- 10%). 

He aha te pānga o tēnei ki te hononga me Te Whakaminenga? 
Nō te 1994 tū ai Te Whakaminenga o Kāpiti, ā, ko ia tētahi o ngā hononga tūroa i waenga i te mana 
whenua me te kaunihera ā-rohe puta noa i Aotearoa. He mea hira rawa tēnei hononga ki te Kaunihera 
me te mana whenua hoki. E kore e rerekē tēnei hononga me tōna whakahaere i te whakatūnga o 
tētahi rohenga pōti Māori; he āpitihanga noa ki te whakakanohi Māori i Kāpiti. 

Ko te anga manatu o te Kaunihera me ōna apatoro he take kē i roto i ngā ritenga whakakanohi o te 
Kaunihera i raro i te Local Electoral Act 2001, nō reira, kei waho atu tēnei i te aronga o te arotake 
whakakanohi. Mā te Koromatua me te Kaunihera e whakarite te anga manatu, e tuku hoki te mana ki 
ngā komiti me ngā komiti whāiti i raro i te hekihana 41A o te Local Government Act 2002 e pai ai ā 
rātou whakatau, kia whai wāhi te katoa, kia wawe hoki. 

I roto i te mana whakahaere Kaunihera o tēnei wā, kua whakaingoatia ngā kanohi mana whenua (nā te 
whakataunga Kaunihera) ki ētahi komiti me ētahi komiti whāiti, ka te mana pōti rātou. Ka 
whakakanohi ngā kanohi mana whenua nei i ō rātou iwi, ā, mā tēnei e whakatinanahia ai te manatu 
tūhono a te Kaunihera me te mana whenua o Kāpiti. Ahakoa he nui ngā wā ka tono te Kaunihera kia 
noho mai te mana whenua ki te tēpu o ngā hui Kaunihera, kāore rātou e whai mana pōti i roto i ngā 
hui Kaunihera tūturu.   

He utu mō te whakatū rohenga pōti Māori? 
Kāore e nui ngā utu mō te whakatū rohenga pōti Māori. Ka ahu mai ngā utu Kaikaunihera i tētahi 
‘puna’ kua whakatauhia e Te Mana Utu Matua, ka riro mā te Kaunihera e tuari ki waenga i ngā 
Kaikaunihera. Ahakoa ka tāpiria he kaikaunihera nā te arotake whakakanohi, e kore te puna e panoni. 
Ka hua mai he utu anō i ngā reiti. 

Ki te tāpiria tētahi kaikaunihera anō nō muri mai i te arotake whakakanohi nei, he utu anō pea ka hua 
mai, pēnei i te utu ā-maero. 

Ka whakatauria ngā utu kanohi Poari Hapori e Te Mana Utu Matua, ā, kāore e pāngia te utu o ngā 
kanohi poari hapori i te tāpiri o tētahi kaikaunihera. 

He rohenga pōti Māori ō Kaunihera kē atu? 
Āe. Nō ngā pōti ā-rohe 2022, e ono o ngā rohe whānui 11 (54,5%) kua whai kanohi Māori, ā, 29 o ngā  
kaunihera ā-rohe 67 (43.3%), he rohenga pōti Māori ō rātou. 

Āwhea wātea ai au ki te uru ki te rārangi pōti Māori, rārangi pōti whānui rānei? 
Ahakoa he ngāwari te whakawhiti i waenga i te rārangi pōti Māori me te rārangi pōti whānui nā te 
panoni, nō nā noa nei, o te ture pōti, ka whakaae noatia tēnei kia toru marama i mua mai i te pōti.  

Ko te Māori e rēhita ana mō te wā tuatahi ka kōwhiri i te rārangi pōti e hiahia ana ia – te rārangi pōti 
whānui, te rārangi pōti Māori rānei.  

He aha te takahanga wā me te tukanga mō te Arotake Whakakanohi?  
Ko te tukanga ka whāia me ngā whakatutukinga mō te arotake whakakanohi kua mana i raro te Local 
Electoral Act. Hei tautoko i ngā Kaunihera, kei a Te Mana Kāwanatanga ā-Rohe (te mana e ārahi ana i 
ngā arotake whakakanohi, ā, māna te whakatau whakamutunga ina tohea te whakatau a te 
Kaunihera) ngā ara tohu mō ngā kaunihera e whakahaere ana i ngā arotake whakakanohi. 

Mō āwhea whakamanatia ai te rohenga pōti Māori?  
I raro i te ture o tēnei wā, kia oti te arotake whakakanohi, ka rite mai te rohenga pōti Māori mō ngā 
pōti ā-rohe 2025 me te 2028.  

4 Māehe – 2 Āperira 2024, Paheko Tuatahi 
Ko te mahi tuatahi o te tukanga, ko te kohi i ngā whakaaro o te hapori mā te whakahaere i te paheko 
hapori. Ahakoa ehara te paheko hapori i te here i raro i te ture, ka āwhina i a mātou kia mārama ki ngā 
whakaaro o te hapori mō nga ariā whakakanohi, mā reira e taraia ai te taunaki whakakanohi hukihuki 
hei whiriwhiri mā te Kaunihera i waenga o Hūrae, i mua i te wā kua whakaturehia kia whakatau, arā 31 
0 Hūrae 2024.  

11 Hūrae – 16 Ākuhatat, E wātea ana te kia tukua mai he kōrero mō Taunaki Hukihuki 

Kia oti i te Kaunihera te whakatau te taunaki ritenga whakakanohi, ka whai wā anō te hapori ki te tuku 
kōrero mai mō te taunaki. Ko ngā kōrero ka tukua mai, ka ārahi i tā mātou whakawhāiti i te taunaki hei 
whakatau mā te Kaunihera. 

Hei te 11 Oketopa 2024 – Te whakataunga taunaki  

Ka whakatauria e te Kaunihera te taunaki, ko ngā tohe/pīra me tae mai i te 3 o Tīhema. Ina tae mai he 
tohe, he pīra rānei mō te whakataunga taunaki, ka tukua te ritenga whakakanohi ki Te Mana 
Kāwanatanga ā-Rohe, ā, māna te whakatau whakamutunga i mua mai i te Āperira 2025.  

Kua mana te ritenga hou 

I raro i te ture o te wā nei, ko te ritenga hou ka whakatauria i roto i te tukanga nei, ka mana mō te pōti 
ā-rohe 2025 me te 2028. 


